
號外

TV
B兒

童節
目

拍攝

    本校一直致力於提供優質教育，並

積極接受媒體訪問，分享教育理念與成

果，探討創新教學如何激發學生潛能。

    校長及教師亦獲邀參與教育論壇及

節目，交流人工智能如何提升學習體

驗，使學生更高效地掌握知識。本校同

時積極與各界分享最新教育趨勢，攜手

推動教育發展。

    我們相信，教育不僅限於課堂，更

應融入社會。因此，學生透過參與各類

活動，累積生活經驗，在實踐中習得課

堂以外的知識，全面發展個人潛能。

中華基督教會基法小學

C.C.C. Kei Faat Primary School

「冇乜唔夠膽講。」

「你整嘅糕好硬，但我感受到你 努力。」
媽媽遺傳咗外婆嘅廚藝，煮

嘢好好食，最鍾意食花糕

（一  款花朵形狀的傳統糕
點），但  佢落得太多麵粉，
無外婆整 得咁好味。雖然好
硬，不過 媽媽每次問我好唔
好食，我  都只會話繼續努
力，唔敢講  真話，怕打擊
佢。

「做到真正嘅一視同仁。」

「如果我可以自行保管手機就好喇！」

「想要多啲支持同鼓勵。」
雖然久不久會激嬲媽咪，但都

想要多啲支持同鼓勵。其實有

時都知自己做錯咗或者做得唔

好，例如依家媽咪幫我安排咗

一啲英文網上補習班，但好多

內容學校老師上堂嗰陣已經教

過，有時覺得自己仲叻過網課

嗰老師，好似嘥咗媽咪啲錢，

不過我知道媽咪係為咗我好，

所以就算上到好悶都唔敢出

「唔好成日匿喺屋企。」

劉心恬
（小三）

我同媽咪關係好好，每日都會傾計，乜都會同佢

講。喺我心目中，佢就好似一本人肉字典，好勤

力。當我做錯嘢佢會同我講點樣做返啱，有嘢唔

識 嘅 時 候 都 會 教 我 ， 仲 勁 過 Google 、

ChatGPT、 DeepSeek，因為佢嘅講解唔係冷冰

冰，而係有感 情。最重要係媽媽喺側邊嘅時候唔

可以隨時隨地攞 手機出嚟，不過依家有時都會公

然違抗佢嘅命令。

激嬲媽咪嗰陣，通常都係講乜錯乜，火上加油。

記得有次我拎利是錢買咗兩包媽咪麵，跟住媽咪

要求我同阿妹分享，因為佢好講求公平，成日都

想一視同仁，每次買嘢畀我哋基本上都係兩個都

有份，但佢唔記得咗包媽咪麵係用我嘅利是錢買

㗎！我希望媽咪明白如果阿妹要食嘅話其實可以

用阿妹自己嘅利是錢，就算另外買畀阿妹我都唔

會覺得偏心，而唔係直接拎我嘅零食。

已經習慣咗有咩都會同媽咪講，學校嘅八卦都唔

例外，譬如A同學鍾意B同學，因為同佢相處咗咁

耐，好放心，唔使驚佢會話畀其他同學知。我哋

之 間就好似有心靈相通，試過有次搵唔到件衫，

然後 媽咪反咗個白眼，我向佢嘅眼神方向望過去

就見到 我件衫。雖然有時我會粗心大意，但我知

道媽咪係 呢個世界上少數可以無條件包容我、愛

護我、第一 時間幫我解決問題嘅人。佢就好似一

條金魚，得七 秒記憶，無論我做錯啲乜嘢，佢都

好快當冇事發 生、原諒我。

廖涵晞
（小四）

左
唐樂兒 
（小六）

中
張愷桐 
（小六）

右
龍韻如 
（小五）

聲，驚佢嬲同唔開心。

馬子軒 （小五）

因為媽咪成日匿埋喺屋企，我知道有

時就算有人約佢，佢都寧願推咗人留

喺屋企陪我，但呢個時候我就會捉佢

落街打羽毛球，郁動下。佢成日話自

己無嘢做，跟住我就會答「你咪家庭

主婦囉！」，佢煮嘢好好食！無論如

何，佢都係我心目中嘅英雄，仲記得

初初轉校嚟嘅時候佢成日陪住我，無

佢嘅話，我可能唔會咁快適應到。

「心繫家國3.0」活動擔任小司儀及主持

獲世界宣明會邀請拍攝宣傳短片

